
Su'aallo & Jawaab ku saabsan Sunta Ricin  
Waa maxay sunta ricin-ku? 
Ricin waa sun si dabiici ah looga helo miraha loo yaqaan digirta (castor beans).  Haddii la 
ruugo oo la laqo mirahaas castor beans-ka  loo yaqaan, waxaa ka soo baxa sunta ricin-ka taasoo 
dhaawac gaarsiin  karta korka.  Suntaas ricin-ku waxaa kaloo laga sameeyn karaa qashinka ka 
soo hara miraha digirtaas castor beans-ka ah.  Waxaa laga dhigi karaa budo, qoyaan, ama 
waxaa lagu qasi karaa biyaha ama asid qafiif ah.  

Sunta ricin-ka ma la kala aqaada?  
Maya, sunta ricin-ka lama kala qaado.  Dadkuna iskuma ay gudbin karaan haddii ay si caadi ah 
u kulmaan.  

Sidee ayay qatar u tahay ricin-ku? Sidee ayay dadku ugu jiradaan?  
Ricin aad ayay sunteedu qatar u tahay.  Waxay marka hore gashaa unugyada korka qofka oo u 
diidaa inay unugyadaasi sameeyaan nafaqada borotiinka ay u baahan yihiin.  Boritiinkaas 
la'aantiisuna unugyadu wey dhimanayaan.  Kama danbeeysna taasi waxay qatar ku tahay 
dhamaanba xubnaha, oo waxay keenaysa dhimasho.   

 
Sida kiimikada inteeda badan oo kale, inuu qofku ku jirado ka dib marka uu taabto sunta ricin-
ku waxay hadba ku xiran tahay tirada suntu uu qofku taabtay inta ay la ekayd, muddo intee la 
eg ayuu qofku la joogay suntaas, nooca qofka korkiisa ay u gashay (neefsasho, laqid, ama ku 
durid), iyo waxyaabo kaleba.  Guud ahaan, markii ay tirada suntu ay isku mid tahay habka ku 
duritaanka ayaa ah midka ugu qatarta badan ee keeni kara jirada, waxaana ku xiga ku 
neefsashada, iyo ka dib laqitaanka. 
 
Sida ay nadiif u tahay tayada sunta ricin-kuna qeyb weyn ayay ka qaadataa sida uu ruuxu ugu 
jiranayo suntaas.  Tusaale ahaan,  Suntu aad ayay qatar u tahay haddii si qaas ah loo soo 
nadiifiyay, habkaas oo ah hab teknika ah oo dhib badan oo aan mar kasta la heli karin.  Waxaa 
intaas sii dheer in ay dhib tahay in la soo saaro sun aad nadiif u ah oo quwad badan oo noqon 
karta mid hawada laga qaato.  Kuwaaani waa tusaale yaal ku sheegaaya waxyaabaha muhiimka 
ah ee kaa caawin kara inaad eegto inuu ruuxu ku jiran karo ama uu ku sumoobi karo ka dib 
markii uu taabto sunta ricin-ka.  

Sidee ayaan ugu sumoowi baraa suntaan? 
Waxaad ugu sumoobi kartaa sunta ricin-ka haddii aad laqdo ama aad neef ahaan korkaad ay u 
gasho waxyaabo ay ku jiraan sunta ricin-ka.  Dhowr mar oo aanay tiradeedu badneen ayaa 
waxaa la arkay sunta oo duritaan ahaan loo isticmaalo.  Habkaani badanaaba ma dhaco 
sababtoo ah waxaa loo baahan yahay qof sunta haysa oo cirbad ahaan kugu dura.  



Waa maxay calaamadha lagu garto ku sumoobida ricin-ka?  
Haddii uu qofku laqo sunta ricin-ka, calaamadaha hore e suntu caadi ahaan waxay ka soo 
baxaan wax ka yar 6 – 12 saacadood.  Calaamadahaas horena waxay marka hore 
waxyeeleeyaan caloosha, waxaana qofka ku biloowda laba labo, matag iyo calool xanuun.  
Markaas ka dibcalamaadaha suntaasi wey sii darsadaan (caadi ahaan 12 -24 saacadood ka dib) 
dhibaatooyinkaas oo ay ku jiraan dheecaan bax, iyo dhibaatooyin ku dhaca kalyaha iyo beerka.  
Isbedelkaas sii xumaanaya ee dhibaatada caafimaadku waa ka duwan yahay dhibaatooyinka 
acaadiga ah ee qofka ku dhaca markii uu cuntada si caadi ah ugu jirado.  Waxaase muhiim ah 
inaad fahanto in sunta ricin-ka oo kaliya aanay lahayn calaamadahaan oo cuduro kalena ay 
leeyihiin calaamado kuwan oo kale ah oo waxay tahay in iyagana laga baaro,.  

Haddi sunta ricin-ka neef ahaan ay qofka u gasho, calaamadaha ugu horeeya waxay soo baxaan 
4 – 6 saacadood ka dib marku qofku sumoobay, laakiin calaamado qatari waxay soo bixi karaa 
24 saacdood ka dib markii uu qofku sumoobay.  Calamaadaha hore waxay badanaaba 
waxyeeleeyaan habka neefsashada korka ee qofka oo waxaa ka mid noqon kara neefsashada oo 
qofka dhibta, neefta oo ku yaraata, xabadka oo xanuuna, iyo qufac.  Calaamadaha ricin-ku 
markaas ka dib aad ayay u sii xumadaan (caadi ahaan 12 -24 saacadood ka dib) kuwaasoo ay 
ku jiraan habka neefsashada oo sii xumaada, sambadada oo ay biyo galaan, iyo kama 
danbeeysta, habka neefsashada oo howl gaba.  Calamaadahaas sii xumaanayaa ee jiradu waxay 
si aad ah uga duwan yihiin calaamadaha caadiga ah ee lagu garto jirooyinka hergabka ama 
qofaca ah.  Waxaana muhiim ah, inaad ogaato in aysan ricin-ka kaliya lahayn calaamadahaas, 
jirooyinka kale e eka iman kara kiimikada ama waxyaabo aan kiimiko ahayn ayaa lahaan kara 
calaamadahaas oo ay tahay in laga baaro.  

U dhimashada sunta ricin-ka ayaa dhici karta inta u dhaxeeysa 36 ilaa 72 saacdood ka dib 
markii uu qofku ku sumoobo, iyadoo ay hadba ku xiran tahay habkii ay korkiisa u gashay 
(neefsasho, laqitaan ama ku durid) iyo tirada sunta korkiisa gashay.  

Ma maquul ba in calaamadaha caafimaadka anay soo bixin ilaa iyo 
wax ka badan 72 saacdood ka dib markii ricin-ka lagu sumoobo?  
Warbixinada la hayo ee ku sumoobida ricin-ka ee dadku aad ayay u yar tahay.  Inta badan ee 
aanu ognahay waxay ka timid baaritaanada ku sumoobida ricin-ka ee xayawaanka iyo dhowr 
keys oo dad ah.  Hasa ahaate, warbixin dhamaystiran ayaa jirta oo ku saabsan laqitaanka 
suntaas oo oranaysa inaysan badanaaba dhicin wax calaamdo sumoobid ah 10 saacdood ka dib 
sunta haddii ay soo bixi waayaan.  Warbixin yar ayaa laga hayaa ku sumoobida hawada (ku 
nefsashada sunta ricin-ka), laakiin calaamadaha hore ma ay biloowdaan wax ka badan 24 
saacdood ka dib markii uu qofku sumoobo.  

Qof waligiis ma u dhintay ka dib markii uu ku somoobay ricin-ka?  
Haa, dhowr dhimasho ayaa dhacday ka dib markii dad lagu duray sunta ricin-ka.  dad fara 
badana waxay ku sumoobeen markii ay cuneen miraha looyaqaan digirta castor beans.  Sidoo 
kale sunta ricin-ku si fiican caloosha uguma fidido markii loo fiiriyo sida ay ugu fido 
neefsshada ama ku duritaanka.  

Ma runbaa inaysan jirin wax daawo ah oo ay leedahay sunta ricin-
ku? Maxaa lagu caawin karaa dadka ku sumooba ricin-ka? Wax 
daawo ah ma heli karaan?  
Waa run in aysan jirin wax daawo ah (antidote) oo ay sunta ricin leedahay.  Sababtoo ah wax 
daawo ah ma laha, waxa ugu muhiimsani waa in marka horeba aan loo dhawaan suntaas.  
haddii ay dhacdo inuu qofku ay soo gaarto suntaasi, mida ugu muhiimsani waa in qofka 
korkiisa laga saaro suntaas ricin-ka ah sida ugudhaqsaha badan.  bukaanka ku sumooba sunta 



ricin-ka waxaa la siiyaa xanaanayn daawo ah oo lagu caawinayo si loo yareeyo dhibaatooyinka 
ay sumoobidaasi keeni karto.  

Waa maxay baaritaanada lagu ogaan karo sunta ricin-ka?  

Waxaa jira dhowr nooc oo baaritaan ah oo lagu ogaado ricin-ka, oo ay ku jiraan baaritaano laga 
qaado hawada degaanka waxyaabaha laga shakiyo inay sunta leeyihiin, iyo sidoo kale 
dheecaanka korka qofka oo baaritaanka sheybaarka kiimikada lagu sameeyo.  Sheybaarada 
caafimaadka bulshada oo qeyb ka ah Sheybaarada Jawaabta Degdegta ee CDC ayaa isticmaala 
baaritaano degedeg ah oo ay ka qaadaan hawada degaanka.  Qaar ka mid ah sheybaarada LRN 
ayaa ka baari kara kaadida haddii ay ku jirto sunta ricinine, taasoo muujisa haddii uu qofku 
qabo sunta ricin-ka.   

Dib loo habeeyay Agoosto 31, 2010 

Hayada caafimaadka buslahada iyo badbaadinta degaanka, KDHE waxay dhiiri gelisaa doorashooyinka 
masuuliyada leh ee lagu badbaadinayo caafimaadka iyo degaanka dadka degan Kansas.  
 
Angoo sinsa waxbarid, howlo toos ah iyo eegitaanka macluumaadka iyo caadooyinka, oo ay la socdaan siyaasad 
lagu hormarinayo iyo dhaqangelinayo, KDHE waxay hagaajin doontaa caafimaadka iyo tayada nolosha.  
Waxaanu ka hor tagnaa jirooyinka, dhaawacyada iyo hormarinaa degaan nabadgelyo iyo horumar u leh 
dadweynaha Kansas.  

 

 


